
Introduction

Ko Gareth Robert Seymour taku ingoa.

NO Ngati Hikairo taku matua, puta tika mai i taku ara i a Whatihua
raua ko Ruaputahanga.

Ko ngana whanau, me ngana tatai whakapapa i puta mai i nga
Wetere, nga Pikia me nga Erueti o Ngati Hikairo.

Mai and, mai and, ko Waipapa te marae.

| whanau au i Tamakimakaurau, a i kaumatua ake au i Tokoroa.

Te Kopaki Pltea

6.

10.

11.

12.

13.

Ko taku kaupapa korero tuatahi, ko te G tonu a te Karauna ki te
Kopaki Putea ki runga i te motu katoa, ahakoa nga awangawanga
me nga whakahé & Ngati Hikairo.

NO te whakatUtanga a te Poari o Tainui i nga tau 1940, ka kiia e
to matou koroheke, ‘I riro whenua atu, me hoki whenua mai. Ko te
moni hei utu mo te hara.’

Ko tana, kia whakahokia mai tonu ko te whenua. | kiia, me noho
k& aua moni hei utu i te hara a te Karauna, tana kohuru i nga
tipuna. Ehake aua moni i te moni utu whenua.

| te marama o Haratua, 1994, i whakaatungia te kaupapa a tétehi
Kopaki Putea a te kawanatanga i runga i te pouaka whakaata.

| muri i téra ra, ka ara ake étehi tangata o Ngati Hikairo ki te kimi
maramatanga, ki te whakahé tahi i taua kaupapa.

NO te 21 o Tithema, 1994, ka ti he hui whakamarama mo taua
kaupapa i te marae o Tirangawaewae.

Na Te Poari o Tainui taua hui, engari i taetae nga tangata o OTS
hei arahi.

Mea rawa ake, ka kiia kia pétingia te take o nga raupatu o

Waikato i taua wa tonu.

Kare te iwi i whakaaetia kia tuku i nga ratou patai, i nga ratou aha
ranei, ka poti tonutia te take.

He pakeke rawa te poti whakahé no te mea i makangia te pouaka
poti ‘kao’ ki runga i te atamira.

Ko te tikanga, kia tukua nga poti ki te pouaka kotahi kia kore to
poOti e kitea e ngétehi.

Na te wehi, i inoi mai taku matua kéké kia haria ake tana poti
whakahé, kei kitea tana poti. E whia ké nga mea i noho ngu i te
whakahaeretanga whénei.

Ko te Koti Whenua Maori te kaitiaki i taua poti.

NO te tuhitanga ki te Koti me te ki ‘kare taua poti i eke ki nga
tikanga poti’, ka whakahokia mai te korero ‘kare e taea e matou te
aha. Na te poari nga whakaritenga.’

Ko taku whakahé, kare te Koti Whenua Maori i tiaki i nga tikanga
poti, ka waiho kia hé ana.

Ka 11 o Maehe (1995), ka hui a Ngati Hikairo me ta ratou mema
poari (0 Tainui). Ka korerongia ta ratou whakahé i te tautoko a
‘Tainui’ i te kopaki putea.

Ka tohua a Nicki Tawhangai, ‘kare tatou e tautoko ana i ténei
kaupapa.’

Ka Aperira, ka riro ma nga whanau me nga iwi nga whakahé e pa
ana ki te kopaki patea, huri noa i te motu.

| timata te noho whenua i Pakaitore i Whanganui.

NO te marama o Aperira i tutd ané te puehu i Waikato.

Ka whakanohoia étehi whenua i roto o Ngati Whawhakia i Te
Kauri i Rahui Pokeka, me Ngati Wairere (Whare Wananga o
Waikato).

Na ngétehi rangatahi o Ngati Hikairo ngénei porotohi i arahi (ko
maua ko Robert Tukiri, i raro i nga manaakitanga o ngad hapu no
ngo ratou tipuna aua whenua).

| puta ai te tongi a nga rangatahi nei i taua wa, ‘i riro Maori atu,

me hoki Maori mai.’

Ko te kaupapa ra ia, me whakahoki mai nga whenua ki nga
tangata tonu o aua whenua, kare ki te iwi whanui tonu, whénei i te
poari. Ka topu ana nga whenua, ka ngaro te ahi ka.

| toko ake te patai, kei whea te wahi ki nga hapa i te mahi whéra?
NO taua marama tonu (n6 te aranga), ka whakawateahia e Nick
Tadwhangai tana tiranga hei reo mo Ngéati Hikairo i te Poari o
Tainui.

NO te 21 o Haratua ka hui te Poari o Tainui. Ka whakaingoahia e
ratou ko Bob Mahuta hei mangai mo Ngati Hikairo.

NO te 22 o Haratua, ka tukua e Bob Mahuta te ingoa o Ngati
Hikairo ki te pepa kopaki putea o Waikato e pa ana ki te Raupatu.
Ka kiia ko te Raupatu Tuarua i te raupatutanga a te Karauna i
nga tika me nga panga a nga hapu ki ngo ratou whenua ttpuna,
ka whoatu topa ki te ‘iwi’ ké.

Mea rawa ake, kua whakawhanakehia aua whenua hei painga
mo étehi.

Kei te haere tonu nga mahi whakawehewehe a te kopaki putea
nei.

NO nga rangi tata nei tonu, ka tae mai te tono a te Taraipiunara o
Waitangi e pa ana ki ta ratou haere mai ki te marae o Waipapa a
te 7 o Oketopa 2013.

Ko te ahua o taua tono, kia noho rangatira ake ratou i a Ngati
Hikairo, ka rahuitia étehi wahi o te marae hei haere ma te
Taraipiunara anahe.

Ka noho ténei tono hei take whakawehewehe, hei whakararurau i
nga whanau o Ngati Hikairo.

E hé mai ana te tono a te Taraipiunara kia whénei, he

whakatangata whenua tonu i a ratou.

Te reo ake o Ngati Hikairo

41.

42.

Ko taku kaupapa korero tuarua, ko kdhuru i te reo o ngo matou
tipuna matua i nga kura i whakattingia i te rohe nei.

Kua roa taku rangahau e pa ana ki td matou reo ake o te kainga.

| taku timatatanga, e kaha tonu ana te pupuru a te reo. Kare ano
te nuinga o nga kaumatua i tino puta i to matou rohe, kua kore e
mohio ki nga reo ké.

| whénei te pumau a nga kaumatua ki te reo o ngé ratou matua —
ka rongo i te reo o tétehi iwi, katahi and ka hoha, he tauhou no
ratou ki taua reo, ki aua korero.

| te wa i huri au ki te ako i te reo Maori, i mea mai ngaku matua
kia hoki au ki te kainga, kei reira ké toku reo ake.

NO te hokitanga, i kitea te motuhaketanga o te reo o ngé matou
tdpuna.

Ahakoa tona rite ki te reo o Waikato me Ngati Maniapoto, no te
noho a nga tdpuna i nga whaitua, ka tupu an0 étehi ake
ahuatanga.

Ko te kupu ‘paku’ tétehi kupu whéra. He kororirori ki a Waikato,
he pareti ki étehi.

NO te rongotanga, ka katangia taua kupu e Wakato, he tauhou no
ratou ki taua kupu.

| korerotia te kaha a te reo Maori i Kawhia i nga tau 1940 e t0
matou matua ki Te Taura Whiri i te Reo Maori i te tau 2008.

E kaha tonu ana te rere a t0 matou reo kaumatua i t0 matou
marae me nga kainga i te tau 1990.

NO te matara o te pa i nga taone, ko Kawhia te wahi i kaha ai te
reo i te rohe o Tainui i nga tau 1970.

Ka puta étehi o ngé matou huanga ki te awhi atu i nga kaupapa a-
motu, whénei i te wa i timata ai a Te Karere me Te Taura Whiri i
te Reo Maori.

Engari he whakatupuranga ténei i patua mo te kdrero Maori i ta
ratou haere ki te Kura o Kawhia. No te kdwanatanga ténei kura
me ngana whakahaere katoa.

Ko taku tupuna tonu tétehi i patua i taua kura raka. Ka riria te
kaiako Pakeha e taku tupuna tane, ka kowhetetia.

Ko étehi o nga tlpuna i patua, ko Rato Edwards, ko Doreen
Turnbull. E wha nga whakatupuranga o taku whanau i patua i te



57.

58.

59.

60.

61.
62.

63.

64.

65.

66.

Kura o Kawhia mo te korero Maori (1895 — 1950s), mai i taku
tupuna matua tae noa ki taku karangarua.

Kei te korero te kawanatanga inaianei mo te kino a te patu
tangata, engari nana i patua kinotia nga tamariki katoa o Ngati
Hikairo.

NO reira ka araia ngé matou matua i aua patu a te Karauna (me
ngana kura) e nga tdpuna, ka mutu ta ratou whangai i te reo ki
nga ratou tamariki.

Ka whanau taku whakatupuranga, kua kore te reo e akona i nga
kainga, i nga kura ranei. Koinei nga tau 1950-1980.

| te koretanga a te korero Maori, ka kore hoki te whangai a nga
tikanga tuku iho o Ngati Hikairo e pa ana ki nga kaupapa katoa —
te Kingitanga, te raranga, nga waiata tawhito, te tiki kaimoana —
ngéra ahua katoa.

He kino nga hua a te muru a te Maoritanga i te tangata.

Ahakoa te kaha a Ngati Hikairo ki te kokiri i nga kaupapa reo i
nga kohanga reo, kura kaupapa, wananga, kua kore he puna mo
td matou reo inaianei, hei hokihokitanga mai ma nga mea
hemokai.

| te wa i t0 matou whaea kéke, ka whakatlingia he wananga reo
Maori i te tau 2005, hei whangai i tona reo tuturu ki ngana
tamariki, huanga. Ka nui te mihi ki tana mahi.

NO te tau 2008 ka kapohia e Te Resource Management
Committee o Te Rananganui o Ngati Hikairo nga reo o nga
kaumatua o Ngati Hikairo e pa ana ki nga hitoria o te kainga. Ko
te whakatupuranga mutunga ténei i whénei te matatau a te reo o
Ngati Hikairo.

A tona wa ka riro ma nga ripene me nga ataata t6 matou reo hei
ako i te korenga a td6 matou noho matotoru i te kainga. Kua roa te
iwi e tangi ana ki ténei ahuatanga.

Me péwhea tétehi reo Maori e ora ai ki te kore e ahei tona iwi te

noho ora i Aotearoa?



Conclusion
67. Na te kopaki putea i wehewehe ai nga whanau me nga hapui o

Waikato whanui.

68. Ahakoa nga whakahé a Ngati Hikairo i taua kaupapa, i huri tuara
nga whare a te Kawanatanga i ngd matou nawenawe.

69. Na nga kaiako o Te Kura o Kawhia ka matemate t6 matou reo no
te mea i patuapatua nga tamariki o te kura.

70. | roto | nga tau, kare rawa he kaupapa a te Karauna hei
whakahoki mai i te reo ki waenga i a matou.

71. He mahi kikino rawa atu te takahi haere i nga wairua, tinana,

hinengaro me nga tikanga e pa ana ki a Ngati Hikairo.

GARETH SEYMOUR





